
Souto de variedades tradicionais

Castiñeiro

O castiñeiro (Castanea sativa) é unha árbore moi lonxeva, de folla caduca, 
que pode superar os 1000 anos de idade e alcanzar os 25‐30 m de altura.

Esta especie desenvólvese ben en climas temperados, dende o nivel do mar 
ata os 1200‐1300 m de altitude. Pode soportar fríos invernais intensos pero é 
moi sensible ás xeadas tardías, aquelas que ocorren na primavera, e ao 
encharcamento do solo.

O castiñeiro é unha especie que mellora e enriquece de maneira 
extraordinaria os solos nos que vive.

A castaña, alimento básico en Galicia durante séculos, é un froito do outono 
co que se elaboran variados produtos: fariñas, licores, marmeladas… e que 
conta coa súa propia festa, o Magosto.

A súa madeira, de excelente calidade, emprégase na construción, en 
carpintaría e para a fabricación de mobles.

Das súas follas obtéñense tinturas, e as abellas liban nas súas 
inflorescencias (candeas) para producir o mel, alimento dun elevado valor 
enerxético e moi empregado como remedio caseiro para a tose ou o catarro.

Nome común
Castelán: Castaño
Inglés: Sweet chestnut

Nome científico
Castanea sativa Mill.

BrancaNegralVenturaDe Parede

Souto con cinco variedades galegas enxertadas sobre 
padróns híbridos resistentes á tinta:

Ano de establecemento: 2017.
Superficie: 3,6 ha.
Densidade de plantación: 100 pés/ha (10 x 10 m).

VARIEDADE DATA DE
PRODUCIÓN CASTAÑA PRODUCIÓN CONSERVACIÓN

DA CASTAÑA

De Parede Media Pequena Elevada Moi boa

Ventura Cedo Pequena Media Boa

Negral Cedo Mediana Elevada Moi boa

Branca Tardía Mediana Elevada Boa

Garrida Tardía Grande Baixa Boa

Na vangarda do urbanismo sostible

lugobiodinamico.eu

LIFE Lugo + Biodinámico é un proxecto europeo impulsado polo Concello de Lugo, pioneiro na planificación 
ecosostible en cidades de tamaño medio, aproveitando o uso de recursos naturais propios e potenciando a 
economía verde. Entre as medidas a desenvolver figuran a construción do primeiro edificio público levantado 
con madeira de Galicia, o deseño do primeiro barrio multiecolóxico de España e a elaboración dun catálogo de 
solucións urbanísticas sostibles, exportable a outras cidades europeas.

Financiado por:Impulsado por: Socios:

Co-financiado pola UE a través do Programa LIFE 

Imaxe extraída da Guía do cultivo do castiñeiro para a produción de castaña.
Consellería do Medio Rural. Xunta de Galicia


